
öisem liebe Bueb

Ufs Maal — worum? — bisch lysli von is ggange
Und häsch Dy Stimm, Dys Lächle mit Dr gna.
Du wäisch, mr tüend doch ali a Dr hange,
Dys häiter Wäse wämer um is ha.

Jez müemer aliwyl na uf Di plange
Und lose uf en Ton vo änedra,
Und Tag um Tag und Wuehe sind vergange,
Und s isch mr mängsmal, seigisch doch na da —

Du läbsch um öis, in öis, und d Liebi träit
Dich mit is, Liebe, wo mr gönd und stönd.
So träged mr Di bis i d Ebigkäit,

Will Tröji und Glaube ebig nie vergönd.
Du läbsch in öis und mir, myn Bueb, i Dir.
0 neil Du bisch nüd tot — das wüssed mir.

